
لوقمان غەریب:

دوای چەن������د مانگێك ل������ە وێنەگرتنی فیلمی )دانیش������تووانی 
عەلیاوە( لە س������ەرەتای هەفتەی رابردوو كاری وێنەگرتنی تەواو 
بوو، ئێس������تاش لە قۆناغی مۆنتاژدایە ك������ە ژمارەیەك ئەكتەری 
ناوداری شاری س������لێمانی تێیدا بەشدارن. بۆ قسەكردن لەسەر ئەم 
فیلمە و چەند پرس������ێكی تایبەت بە هون������ەری نواندنی كوردی و 
ئەم  دۆبلاژكراوەكان  دراما  زنجیرە 
دیمانەمان لەگەڵ لوقمان 
و  دەرهێنەر  غەری������ب 
یس������تی  ر سینا
شاری  ناس������راوی 
سلێمانی  ساز كرد.

* ئێوە و س������تاف و ئەكتەران ئ������ەرك و ماندووبوونێكی زۆرتان بە 
)ریحانە(وە كێشا، ئایا لە ئاستی ئاواتەكانی ئێوەدا بوو؟

- دەتوان������م بڵێم درامای )رەیحانە( ئەزموونێكی ناوازە و بێ وێنەیە 
لە درامای كوردیدا، نە هاوش������ێوەی هەیە و ن������ە دووبارەش دەبێتەوە، 
بەڵێ هەموومان بە ش������انازییەوە بە جوانترین و سەركەوتووترین كاری 

خۆمانی دەبینین.
*ئایا پێش������وازیكردنی جەماوەر بە بەراورد لەگ������ەڵ كارەكە وەكو 

پێویست بوو؟
- لە رووی ئاستی پێشوازی جەماوەریشەوە جگە لە پەخشی یەكەم 
لە پەخشی دووەمیشدا زۆرترین بینەری هەبووە. ستایلی ئەم درامایە 
خۆی ئاس������تی فراوانی جەماوەری بۆ خۆی رادەكێشێت، )رەیحانە( 
یەكەم درامای كوردی بوو كە لە داگا كەیس������ی مافی لەبەرگرتنەوە 
)كۆپی رایتی( لە سەنتەركانی لەبەرگرتنەوە بردەوە و سەنتەرەكان لە 
دادگا دانیان بەوەدا نا كە لەسەر داخوازییەكی زۆری خەڵك )رەیحانە(
یان كۆپی كردووە و بە دەیان هەزار دانەیان لێ فرۆشتووە، جیا لەوەش 
ساڵی 2011 بە نیاز بووین لەگەڵ كۆمپانیای )felmi(ی سووری 
دۆبلاژی بكەین بۆ س������ەر زمانی عەرەبی و هەمان كۆمپانیا كاری 
دابەشكردنیش������ی لە كەناڵە عەرەبییەكان كردبوو، بەمەش پرۆس������ەی 
دۆبلاژ پێچەوانە دەبۆوە، بەڵام بۆ بەدبەختی شەڕی ناوخۆی سووریا 

روویدا و پڕۆژەكە بە گشتی وەستا.
• ل������ە كۆتایی مانگی ئ������ادارەوە خەریك������ی وێنەگرتنی فیلمی 

)دانیشتووانی عەلیاوە( بوون، كارەكانتان بە كوێ گەیشتووە؟
- راستە ماوەیەكە سەرقاڵی ئەم فیلمەین، ئێستا قۆناغی وێنەگرتن 
كۆتایی هات������ووە و چۆتە قۆناغی مۆنتاژەوە، ئەمەش رەنگە ماوەی 
دوو هەفتە بخایەنێت، )دانیش������تووانی عەلی������اوە( یەكەم فیلمی ئەو 
پ������ڕۆژە نوێی������ەی منە كە خۆی ل������ە بەرهەمهێنانی چ������وار فیلمدا 
دەبینێت������ەوە و ماوەی ه������ەر یەكیان 90 دەقیقەی������ە و ناوەندی گاڤ 

ئەركی بەرهەمهێنانی لە ئەستۆ گرتووە.
• ناوەڕۆكی فیلمەكە باس لە چی دەكات ؟

- فیلمی )دانیشتووانی عەلیاوە( فیلمێكی كۆمەڵایەتییە باس لە 
س������اویلكەیی خەڵكێك دەكات كە هیچ هێز و هاوتایەك توانای ئەوەی 

نییە بە هەڵەداچوون و ساویلكەیی ئەم خەڵكە سەركۆنە بكات.
• چ جیاوازییەكی هەیە لەگەڵ كارەكانی پێش������ووترت بەتایبەتی 

)رەیحانە( و )دوا بڕیاری یاقوب( ؟
- بێگومان هەر كارێكی هونەری تایبەتمەندیی خۆی هەیە واتە لە 
رووی ناوەڕۆك و ئامانج و پەیامەوە جیاوازن، چونكە هەر دەرهێنەرێك 
لە ه������ەر كارێكدا دەی������ەوێ پەیامێك ئاراس������تەی 
كۆمەڵگا بكات، )دانیشتووانی عەلیاوە(
ش بە هەمان شێوە پەیام 
و ئامانجی 

لەبەر نەبوونی درامای كوردی 
خەڵك پەنا بۆ درامای بیانی 
دەبات

تایبەتی خۆی هەیە، بەڵام لە رووی س������تایلەوە بە هەمان س������تایلی 
كارەكانی پێش������ووە، هەرچەندە ئەم بەرهەمە لە ناوەڕۆك و ش������ێوازی 

كاركردن تێیدا لە چوارچێوەی فیلمێكی درێژدایە.
• ل������ە )رەیحانە( ژمارەی ئەكتەرەكان زۆر ب������وو، لەم كارە نوێیەدا 
چەند ئەكتەر بەشدان ولەو بوارەدا هیچ جیاوازییەك لەگەڵ كارەكانی 

دیكەتان بەدی دەكرێ ؟
- س������یناریۆ و تێكستی هەردوو درامای )رەیحانە( و )دوا بڕیاری 
یاقوب( وای دەخواس������ت كە ژمارەیەكی زۆری ئەكتەر بەشداری تێدا 
بك������ەن، بەڵام ئەم فیلمە بەو ئەندازەیەیە كە ژمارەی ئەكتەرەكان تێیدا 
زۆر نییە، ئەكتەرە بەش������داربووەكان 14-15 ئەكتەر دەبن كە هەموویان 
لەسەر ئاستی كوردستان ناسراون و خاوەن ئەزموونێكی زۆری هونەرین، 
رەنگە هەندێكی������ان بۆ یەكەم جار بێ لەگەڵ یەكتری كار بكەن وەك 
هونەرمەندان عەبدول������ی حەمە جوان و عەلی كەریم و عەلی توانا و 

شۆڕش قادر، بەڵام هیچیان یەكەم جاریان نییە بەشداری بكەن.
* پەیامی ئێوە لەم كارەدا چییە؟ 

- پەیامەكە ئەوەیە نابێت خەڵكی دەستەمۆی واقعی تاڵ و ملكەچی 
ژیانێك������ی زۆرەملێیانە بن، هاوكات ئەوەی پەیامێكی ئینسانیش������ی 
هەبێت، نابێ تەنگەنەفەس و كورتبین و میزاجی بێت، وەك ئەوەی لە 
كاراكتەری سەرەكی ئەم فیلمەدا دەبیندرێت كە خەڵكانێكی گومڕا و 
بێ ئیرادە لە ناوچەیەكی دوورەدست و هەژار و كۆڵەوار دەستەمۆن.

* بینەر پەرۆش������ی زنجیرەی هیندی و مەكس������یكی و توركی و 
عەرەبیی������ە بەجۆرێ������ك خەریكە كاری كوردی ل������ە بیردەچێتەوە، ئایا 
ئەم������ە لە بەدبەختی������ی ئێمەیە، یان هۆكارگەلێك������ی ئەوتۆ هەن كە 
چارەسەركردنیان سەختە بۆ ئەوەی جەماوەر روو لە دراماكانی كوردی 

بكاتەوە؟
-دەتوانین بڵێین بینەر پەرۆش������ی بینینی درامایە، ئینجا لە غیابی 
درامای كوردیدا پەنا بۆ ئ������ەم درامایانە دەبات. ئەوەتا دەیان كەناڵی 
تایبەت بە دراما لە س������ەتەلایتەكاندا ه������ەن و رۆژانەش ژمارەیان لە 
زیادبوونە، ئەمە نیشانەی گرنگیی درامایە بۆ بینەر بە گشتی، بینەر 
پشتی لە درامای كوردی نەكردووە، بەڵكو ئەوە لایەنی پەیوەندیدارە بە 
دەوڵەت و سەرمایەدارانیش������ەوە پشتیان لە كەلتووری وڵات و میللەت 
كردووە. ئێس������تا لە هەموو كات زیاتر بینەر پەرۆشی بینینی درامای 
كوردیی������ە و ئێمە رۆژانە كۆنتاكم������ان لەگەڵ بینەری خۆمان هەیە و 
هەس������ت بەمە دەكەین و دەزانین چەندە بێزارن لەو هێرشە گەورەیەی 
درامای دۆبلاژی سەقەتی بیانی، چونكە ئەم دراما بیانییانە لەگەڵ 
كەلتووری ئێمە ناگونجێن، هاوكات لایەنی دۆبلاژكردن و بە كوردی 

بە  زۆر  سەقەتی و ناكامڵی ئەنجام دەدرێت.كردنیش������یان 

* وەك دەرهێنەرێك پەیامتان چییە بۆ ئەو 
كەناڵانەی كە كاری بیان������ی نمایش دەكەن و ئامادە 

نین سپۆنسەری كارە كوردییەكان بكەن؟ 
- دەب������ێ خاوەنی ئەم كەناڵانە ل������ە بەڕێوەبەرانی 
كەناڵەكانیان بپرس������ن كە ئاخۆ ئەوان كەناڵیان بۆ 
ئەوە دامەزراندووە و پارەی تێدا خەرج دەكەن كە 
خزمەت بە كەلت������وور و بازاڕی بیانی دەكات، 
یان ب������ە وتە و پەیامی خۆی������ان بە خزمەتی 
كۆمەڵگ������ەی كوردی، میدی������اكاران دەزانن 
ئەم دراما بیانییانە چ كارەس������اتێكی لەناو 
كۆمەڵگ������ەی كوردی������دا درووس������تكردووە 
و ئ������اكاری زۆرێك لە ئاف������رەت و پیاوان 
و گەنجان������ی ئ������ەم وڵاتەی������ان ب������ە چ 

لاڕێیەكی خراپ������دا بردووە. م������ن پێموایە 
ئەم������ە گەندەڵی������ی كۆمەڵگەیە و زیانی 
گەورەی پێدەگەیەنێت كە دواتر بە هیچ 
قەرەبوو ناكرێتەوە، بەڕێوەبەرانی كەناڵەكان 

و حكومەت و خاوەن كۆمپانیاكان پێویس������تە 
بەخۆیان������دا بچنەوە و ئاوڕێك ل������ە كەلتووری 

خۆماڵی بدەنەوە و ئەوەندە عاش������قی كەلتووری 
بیانی نەبن، چونكە ئەوەی لە كۆتاییدا دەمینێتەوە 

تەنیا كەلتوورە.

جیهانی  فیس������تیڤاڵێكی  ل������ە  بەش������داریكردن 
س������ینەمایی ل������ە ئاس������تی كان خەونی هەر 
ئەكتەرێكە لە ژیان������ی خۆیدا و زۆریش لە 
ئەكتەران ئەگەرچی ناودارن لەسەر ئاستی 
جیهان، ب������ەڵام بەدیهاتنی ئەم خەونەیان 
كارێكی ئاس������ان نییە و ب������ە دەگمەن 
دێت������ەدی، هەندێكیش������یان بە ناوی 
جیاجیا بەشداری لە فیستیڤاڵەكەدا 
دەكەن و مەرج نیی������ە تەنیا وەك 
دەرهێنەر، یان ئەكتەر بەش������دار 

بن.
ئەكتەری  كچە  وایە  بڕیار 
كاترینا  هیندی  ناوداری 
كی������ف بۆ یەك������ەم جار 
لەسەر فەرشی سووری 
فیستیڤاڵی كان ئامادە 
بێت لە خولی داهاتووی 
كاترینا  فیس������تیڤاڵەكە، 
نوێنەرایەتی������ی ماركەی 
)L>Oreal( كە تایبەتە 
بە كەرەستەكانی جوانكاری 
ئافرەتان بە یاوەری هەر یەكە 
لە ئیشواریا رای و سۆنام كاپور، 
بۆ ئەمە مەبەستەش كۆمپانیای 
ناوبراو كۆنگرەیەكی رۆژنامەیی 
ئەنجامدا بۆ هەر یەكە لە سۆنام 
و كاترینا، لە كۆنگرەكەدا سۆنام 
پێنجەمە  ج������اری  ئەم������ە  وتی: 
بەشداری لە فیستیڤاڵ كان دەكەم 
ئامادە  و لەسەر فەرشە سوورەكەی 
دەب������م، ئەمەش مایەی ش������انازی و 

خۆشحاڵیمە.
ب������ە  كاترین������ا  خۆی������ەوە  لەلای������ەن 
رۆژنامەنوس������انی راگەیاند: تا ئێستا 
دەرفەتی ئ������ەوەم بۆ نەڕەخس������اوە لە 
بكەم  بەشداری  )كان(دا  فیستیڤاڵی 
و ئەمە یەكەمجارە كە بەشداری دەكەم 
بۆیە خۆشحاڵییەكەی سنووری نییە و 
یەكێك لە خەون������ە گەورەكانم هاتەدی، 
چونك������ە لەو كات������ەوەی هاتوومەتە نێو 
جیهانی فیلم خەونم ب������ەوەوە دەبینی لە 
فیس������تیڤاڵە س������ینەماییە جیهانییەكاندا 
بەشداری بكەم، لەوانەش فیستیڤاڵی كان.

كاتریناش دەچێتە كان

هونەرمەند ئەیوب عەلی بە مەبەس������تی شانازیكردن بە كوردبوون و كوردستانێتیی خۆی 
گۆرانیی تریفەی پێكەنین بۆ كوردستان دەچڕێت. 

وەك تاكێكی نێو كۆمەڵگەی كوردی و هەس������تی نیشتمانپەروەرانەی خۆی، ئەیوب 
عەلی بە گۆرانیی تریفەی پێكەنین هەڵویستی خۆی بەرامبەر پیرۆزیی خاكی 
كوردس������تان پیش������ان دەدات و باس لە نەبەردی و توانای تاكی كورد دەكات لە 
رووبەڕووبوون������ەوەی ئەو بارودۆخە نەخوازراوەی كە بەرۆكی وڵاتەكەی گرتووە 

هەم لە مێژووی كوردستان و هەم لە سەردەمی ئەمڕۆدا. 
ئەیوب عەلی بۆ پاڵپشتی ورەی پۆڵایینی كورد و كوردستانییان بە نەغمە 
و ئاوازی نیش������تمانپەروەرانە هەڵوێستی خۆی دەردەبڕێت و پێیوایە كە وەك 
هونەرمەندێك ئەركی سەرشانی ئەو دەوڵەمەندكردنی كەلتووری كوردی و 
بەرەو پێش������بردنی ئاوازی بەپێزی نەتەوەییە و چیرۆكی نەبەردی كورد لە 

رێگەی ریتم و دەنگ و ئاوازەوە پێناسە دەكات.
تریفەی پێكەنین لە تێكستی بارزان هەستیار و ئاواز و ئامادەكردنی بڕیار 

رەشید و لەوێنەگرتنی هەردی عومەرە. 

ئەیوب عەلی تریفەی پێكەنین پێشكەشی 
كوردستان دەكات

تایلۆر سویفت یەكێكە لەو ئەكتەر و گۆرانیبێژانەی كە بەوە ناسراوە بەردەوام لە كۆنتاكدایە لەگەڵ جەماوەری 
خ������ۆی جا بە تەلەفۆن، یان فەیس������بوك، یان تویتەر و ئەنس������تگرام بێت، بەڵام جگە ل������ە جەماوەرەكەی تایلۆر 

گرنگییەكی زۆر بە ئاژەڵیش دەدات و بەردەوام بۆ بینینیان سەردانی كێڵگەكان دەكات.
دوای ئەوەی بەم دواییە س������ەردانی كێڵگەیەكی تایبەت بە بەخێوكردنی مەڕوماڵاتی كرد، چەند وێنەیەكی 
سەردانەكەی لە ئەنستگرام بڵاوكردەوە و لەسەر وێنەكانی نووسیبوو: گرنگترین وانە كە ئەمڕۆ من فێری 

بووم ئەوەیە مەڕ بەو شێوەیە نین كە خەڵك بیری لێدەكاتەوە، چونكە كۆنتڕۆڵكردنیان زۆر زەحمەتە.
بەم دواییە تایلۆر خەڵاتی )Milestone Award( و لە ئاهەنگێكدا ئەندریای دایكی تایلۆر كە 
تەمەنی 57 ساڵە و تووشی نەخۆشیی شێرپەنجە هاتووە خەڵاتەكەی پێشكەش كرد، لە كاتی وەرگرتنی 
خەڵاتەك������ە لەبەردەم هەزاران كەس ئەندریای وتی: من دایكێكی زۆر بەختەوەرم كە كچێكی وەك تۆم 

هەیە، تایلۆریش بە گریانەوە دایكی لە باوەش گرت و هیوای چاكبوونەوەی بۆ دایكی خواس������ت، 
ئەم دیمەنەش زۆر كاریگەر بوو، ئامادەبووان بە چەپڵەلێدانەوە هەستانە سەر پێ.

ش������ایەنی باس������كردنە دوای ئەوەی تایلۆر رایگەیاند كە دایكی تووشی شێرپەنجە 
بوو،ە بەش������ێكی زۆر لە ئەكتەر و گۆرانیبێژانی جیهانی بە نامە و لێدوان و 

پەیام، یان لە كاتی گێڕانی ئاهەنگەكان، پشتگیری و پاڵپشتی خۆیان 
بۆی راگەیاند. 

تایلۆر سویفت دەبێتە بێری

سەنا بەهاج كچە ئەكتەری مەغریبی 
بۆ گوڵان:

سینەمای مەغریبی 
توانیویەتی رەنگدانەوەی 
كۆمەڵگە و ئێش و 
ئازارەكانی بێت

ل������ە وڵاتی  هەرچەن������دە س������ەنا بەهاج 
مەغریب ب������ە یەكێك لە ئەكتەرە بەتوانا 
و سەركەوتووەكان ناسراوە و ماوەیەكی 
زۆر نییە لە بواری هونەریدا كار دەكات، 
بۆیە وەك پێویست لە میدیاكان نەناسراوە 
و دەرنەكەوت������ووە، بەڵام لەبەر لێهاتوویی و 
توانای زۆری بەشداری لە ژمارەیەكی زۆر 
كاری هونەریدا كردووە كە لە تەمەنی هونەریی 
خۆی زیاترن و لەگەڵ چەندین ئەكتەر و دەرهێنەری 
ناوداری مەغریبیش كاری كردووە. سەرەتا سەمای بە 
ش������ێوەیەكی ئەكادیمی خوێندووە، ئینجا ل������ە پەیمانگانی 
باڵای هونەری ش������انۆیی و رۆش������نبیریی خوێندووە بۆ ماوەی 
چوار س������اڵ، دواتر لە چەند زنجی������رە دراما و كورتە فیلم و فیلمی 
درێژدا بەش������داری كردووە، هەروەها لە بەرنامەی )ئەرەب ئای دل(یش������دا 

بەشدار بوو، بەڵام نەیتوانی قۆناغە سەرەتاییەكان ببڕێ و چووە دەرەوە.

لە دەرفەتێكدا س������ەنا بەهاج بۆ گوڵان باس������ی لە چەند 
لایەنێكی گرنگی س������ینەما و ئاشنابوونی بە سینەمای 

كوردی كرد.
زۆر جار باس لەوە دەكرێ كە س������ینەمای مەغریب پشت 
بە ورووژاندن دەبەستێت، تەنانەت هەندێك جار باس لەوە 
دەكرێت كە سنوورەكانیش دەبەزێنێت، سەنا بەهاج وەك كچە 
ئەكتەرێكی مەغریبی ئ������ەم تۆمەتانە رەتدەكاتەوە و بەم 
شێوەیە وەڵامی ئەو كەسانە دەداتەوە: پێموانییە سینەمای 
مەغریبی پش������ت بە جورئەت و ورووژاندن دەبەستێت بۆ 
راكێشانی س������ەرنجی جەماوەر، ئەمە زیاتر پڕوپاگەندەیە 
و دەخرێتە پاڵ سینەمای مەغریبی، چونكە دەرهێنەری 
مەغریبی رێزی جەماوەری خۆی دەگرێت، س������ەرەڕای 
ئەمەش نكۆڵی لەوە ناكەین هەندێك فیلم كە بە پەنجەی 
دەس������ت دەژمێردرێن، چەن������د دیمەنێك������ی ورووژاندنیان 
بەكارهێناوە، بەڵام ئەویشیان لە چوارچێوەیەكی جیا و لە 
دەرەوەی سیناریۆی فیلمەكەن، من وای دەبینم سینەمای 
مەغریبی هێش������تا پارێزگارە ب������ە پێچەوانەی ئەوەی لە 

فیلمە عەرەبییەكاندا دەیبینین.
 س������ەنا لە هەمان كاتدا باس لەوە دەكات كە سینەمای 
مەغریبی هی������چ جیاوازییەكی ئەوت������ۆی نییە لەگەڵ 
سینەمای وڵاتانی دیكەی عەرەبی كە شایەنی باسكردن 
بێت و دەڵێ: زۆربەی كارە هونەرییە عەرەبییەكان هاوشێوەن، 
یاخود جۆرە نزیكبوونەوەیەك هەیە لە نێوانیاندا، تا ئێستا 
هونەری عەرەبی بە گش������تی لەنێو خۆیاندا ركابەرێتی 
دەكەن و هیچمان نەگەیش������تووینەتە ئاس������تی جیهانی، 
بەشێوەیەكی گشتی جیاوازی س������ینەمای مەغریبی و 

عەرەبی تەنیا لە شێوەزارەكەدایە.
زۆربەی ئەكتەرە س������ینەماییە ن������اودارەكان بەتایبەتی لە 
وڵاتە رۆژهەڵاتییەكان س������ەرەتا بە كورتەفیلم دەستیان بە 
كاری نواندن كردووە، س������ەناش وەك ئەكتەرێك كورتەفیلم 
بە كارێكی گرنگ و پێویس������ت دەزانێت بۆ پێشخستنی 
ئەكتەر و پێیوایە كورتەفیلم مەشقێكی گەورە و بەسوودە 
بۆ ئەنجامدانی فیلمی درێژ، وتیشی: بە هۆی ئەزموونی 
خۆمەوە ل������ە كاركردن لە هەردوو جۆری������ان، دەتوانم بڵێم 
كورتەفیلمی ب������اش و س������ەركەوتوو رۆڵێكی گرنگ و 

سەرەكیی لە بەرهەمهێنانی فیلمی درێژ هەیە.
سەنا پێیوایە لێكتێگەیش������تنێك لە نێوان بەرهەمهێنەر و 
دەرهێنەرە مەغریبییەكاندا هەیە هەر ئەمەشە بووەتە هۆی 
ئەوەی بتوانن پەیامی سینەمای مەغریبی بەشێوەیەكی 
باش و راش������كاوانە بگەیەنین و تێیدا س������ەركەوتوو بن و 
دەڵێ: لە زۆرب������ەی فیلمە مەغریبییەكاندا بەرهەمهێنەر 

و دەرهێنەران توانیویانە كۆنتاكێكی بەهێز درووست بكەن 
لەگەڵ جەماوەر لە رێگەی پێشكەشكردنی ئەو بابەتانەی 
ك������ە لە جەماوەرەوە نزیكن، بۆیە دەتوانم بڵێم س������ینەمای 
مەغریبی توانیویەتی رەنگدانەوەی كۆمەڵگەی مەغریبی 

و ئێش و ئازارەكانی بێت.
ئەگەرچی س������اڵانە فیلم������ە كوردییەكان بەش������داری لە 
فیستیڤاڵە سینەماییەكان مەغریبدا دەكەن، بەڵام رەنگە 
دووریی جوگرافی نێوان هەردوو وڵاتەكە هۆكارێك بێت بۆ 
ئەوەی هونەرمەندانی مەغریب وەك پێویست ئاشنایەتییان 
ب������ە فیلمە كوردییەكان نەبێت، لەم بارەیەوە س������ەنا دەڵێ: 
بەداخەوە زانیارییەك������ی زۆرم نییە، بەڵام پێموایە لە زۆر 
رووە س������یناریۆكانیان ل������ە فیلمە مەغریبیی������ەكان نزیكن 
رەنگدانەوەی ژیانی كۆمەڵایەتی و سیاسیی كۆمەڵگەی 
كوردین، هەر ئەو فیلمانەش هانیاندام كە لە بارەی مێژووی 

كوردەوە بخوێنمەوە و زانیاریی زیاتر پەیدا بكەم.
لە بارەی كاریگەریی سینەمای میسری لەسەر سینەمای 
عەرەبی بە گش������تی بە س������ینەمای مەغریبیشەوە سەنا 
دەڵ������ێ: من یەكێكم لەوانەی لە نزیكەوە س������ەیری فیلمە 
میسرییەكان دەكەم و بە رای من هەندێك لە فیلمەكان لە 
ئاستێكی زۆر بەرزدان لە هەموو روویەكەوە، بەڵام ئەمە 
ئەوە ناگەیەنێت كە هەموو عەرەبەكان كاریگەریی فیلمە 
میسرییەكانیان بەسەرەوە هەبێت، چونكە وڵاتانی دیكەش 
خاوەن كەلتوور و هونەری تایبەتی خۆیانن و هەر یەكیان 

جیاوازی و تایبەتمەندێتی خۆیان هەیە.
نەچوون������ی جەماوەر بۆ هۆڵەكانی س������ینەما بە بەراورد 
لەگەڵ ساڵانی پێشوو یەكێكە لەو گرفتانەی كە ئێستا 
سینەماكاران بەدەستییەوە دەناڵێنن و نەیانتوانیوە بە تەواوی 
چارەس������ەری بكەن، سەنا سەرسامیی خۆی لەم دیاردەیە 
دەربڕی و وتی: منیش نازانم جەماوەر بۆچی پشتی لە 
سینەما كردووە، چونكە جەماوەری مەغریبی بەوە ناسراوە 
كە تینووی س������ینەمایە، هیوادارم سینەمای مەغریبی 
بگەڕێتەوە بۆ س������ەردەمی زێڕینی خۆی و جەماوەر وەك 
جاران لە هۆڵەكانی سینەما بكەنەوە و سینەماش وەكو جاران 
پاڵەوانە جیهانییەكان بەرهەم بهێننەوە. بۆ چارەسەركردنی 
ئەم گرفتەش دەڵێ: بێس������ەروبەریی هۆڵەكانی سینەما 
و گرنگینەدانی حكوم������ەت و كەرتی تایبەت بە بواری 
سینەما و سینەماكاران و پێشكەشنەكردنی ئەو فیلمانەی 
كە لە ئاستی خواستی جەماوەرن، پێویستە چاكسازی تیا 
بكرێت، چونكە ئێستا جەماوەر زۆر لەو فیلمانە زیرەكترە 
كە پێش������كەش دەكرێن، رەنگە ئەمانە هۆكاری سەرەكیی 

دووركەوتنەوەی جەماوەر بن لە سینەما.

ئێستا جەماوەر زۆر لەو فیلمانە 
زیرەكترە كە پێشكەش دەكرێن، 
رەنگە ئەمانە هۆكاری سەرەكیی 
دووركەوتنەوەی جەماوەر بن لە 

سینەما

پێموایە سیناریۆی فیلمە 
مەغریبی و كوردیەكان

نزیكن لە یەكتری


